
Вилоят ижтимоий-сиёсий газетаси

(Давоми 2-бетда).

– ТУРКИСТОН БАРЧАМИЗНИНГ ФАХРИМИЗ, 
ИККИ ДУНЁ ЭШИГИ, ТУРКИЙЛАР БЕШИГИ, БУ-
ТУН ДУНЁГА МАШҲУР ТАБАРРУК МАСКАНДИР. 
Бу муқаддас шаҳар тарихимизда алоҳида ўрин 
тутади. Туркистондаги Хожа Аҳмад Яссавий 
мақбараси маънавиятимизнинг мустаҳкам қалқо-
нидир. Шу боис, Туркистонга, умуман, бу минта-
қага алоҳида эътибор қаратишимиз керак. Бу, энг 
аввало, Ҳукуматимизнинг асосий вазифасидир, 
– деди Президент.

Давлат раҳбари бу ерда номи қозоқ халқининг 
солномасига зарҳал ҳарфлар билан битилган 
кўплаб шахслар дафн этилганига эътибор қара-
тиб, ўтган йил шаҳар туркий оламнинг маънавий 
пойтахти мақомига сазовор бўлганини таъкидла-
ди. Президентнинг фикрича, бу эътироф Туркис-
тонни барча туркий халқлар юксак қадрлашини 
англатади.

– МУҚАДДАС ШАҲАРНИ МАЪНАВИЙ-ТА-
РИХИЙ ПОЙТАХТ ДЕСАК, ТЎҒРИ БЎЛАДИ. 
Шу боис, Туркистон шаҳрига юксак мақом бериш 
масаласида Ҳукумат тез орада тегишли қарор 
қабул қилишига ишонаман. Муқаддас шаҳар қа-
димдан эл-юрт бешиги, қозоқ халқининг шарафи 
ва шони бўлиб келган. Туркистон бу эзгу вазифа-
ни ҳозир ҳам шараф билан адо этмоқда. Шунинг 
учун мен аждодларим йўлидан бориб, Миллий 
қурултойнинг навбатдаги мажлисини Туркистон-
да ўтказишни таклиф қилдим. У ерда мамлакат 
келажаги билан боғлиқ долзарб масалаларни 
муҳокама қиламиз, – деди Қасим-Жўмарт Тўқаев.

Давлат раҳбари Туркистон шаҳрида кейинги 
йилларда амалга оширилган ижобий ўзгариш-
ларни таъкидлади. Маърузада келтирилган 
маълумотларга кўра, Туркистонга жалб қилинган 
сармоя ҳажми 8 баравар ошган. 77 минг одам 
янги бинолардан бошпана олди. Шу билан бирга, 
шаҳар атрофи кўкаламзорлаштирилди, экологик 
ҳолати яхшиланди. Аҳолини ичимли сув, табиий 
газ билан таъминлаш муаммоси ҳал қилинди. 
2019 йилдан буён вилоятга 2 миллионга яқин 
сайёҳ ташриф буюрди. Сўнгги уч йилда вилоятда 
ишлаб чиқарилган саноат ва етиштирилган қиш-
лоқ хўжалиги маҳсулотлари ҳажми 1,5 баравар 
ошди. Вилоятда 64 мингга яқин доимий иш ўрни 
очилди.

Давлат раҳбари мамлакатимизда амалга оши-
рилаётган “Меҳнат” дастури аҳоли зич жойлаш-
ган жануб аҳолисини ишчи кучи танқис минтақа-
ларга кўчириш лойиҳаси эканини таъкидлади.

– БИР ҚАНЧА ФУҚАРОЛАРИМИЗ ШИМОЛГА 
КЎЧИБ БОРИБ, У ЕРДА ЯНГИ ҲАЁТ БОШЛАДИ. 
Жорий йилда “Серпін” дастури доирасида ёш-
ларга 3 минг 700га яқин грант ажратилди. Улар-
нинг 800дан зиёди туркистонликларга берилди. 
Сиз мамлакат пойдеворини қуриб, мустаҳ-
камлашдек муҳим ишга катта ҳисса қўшмоқда-
сиз. Бинобарин, ёшларнинг меҳнатга иштиёқини 
оширишимиз керак. Биз қураётган янги жамиятда 
меҳнаткаш инсон биринчи ўринда туриши керак-

лигини ёшларимизга тушунтириш зарур. Чунки 
ватанпарварлик, энг аввало, ишбилармонлик, 
меҳнатсеварлик демакдир. Қуруқ сўздан наф 
йўқ. Фуқароларимиз аввало, оиласи, фарзанд-
лари ҳақида қайғуриши керак. Улар ўз меҳнати 
ва куч-ғайрати билан ҳаёт кечиришлари даркор. 
Мактубимда ана шу долзарб мавзуга бежиз тўх-
талмадим. Халқимизда “Меҳнатнинг таги роҳат” 

деган нақл бор. Буюк Абай Қозоқ жамияти онгига 
“Баркамол инсон” тушунчасини киритди. Комил 
инсон – мазмунли ҳаёти, теран дунёқараш, кенг 
фикр доираси, меҳнатсеварлиги билан ажралиб 
турадиган шахсдир. Зеро, барча муваффақият-
лар манбаи ҳалол меҳнат, ишбилармонлик ва 
масъулиятдир. Ҳар ким ўз соҳасининг касбий 
мутахассиси бўлиб, тинмай меҳнат қилса, ўта 
олмайдиган тўсиқ қолмайди. Буни ҳар бир йи-
гит-қиз аниқ тушуниши керак, – деди Қозоғистон 
Президенти.

Қасим-Жўмарт Тўқаев мамлакатимизнинг хал-
қаро вазият бўйича муносабатларига тўхталди.

– ДАВЛАТИМИЗ ВА ТАРАҚҚИЁТИМИЗНИ 
АСРАБ-АВАЙЛАШИМИЗ УЧУН ЭЛ БИРЛИГИ 
ҲАВОДЕК ЗАРУР. Бирлик эса – тинчлик, осо-
йишталик, барқарорлик гаровидир. Шу муноса-
бат билан мен ҳозирги халқаро вазиятга қисқача 
тўхталмоқчиман. Маълумки, дунёда вазият жуда 
кескин. Қўшни давлатлардаги низолар жаҳон-
даги сиёсий вазиятга таъсир ўтказмоқда. Қўшни 
давлатлардан кўплаб одамлар бошпана излаб 

чегарамизни кесиб ўтмоқдалар. Бундай мурак-
каб вазиятда Қозоғистон халқаро ташкилотлар-
да, биринчи навбатда, Бирлашган Миллатлар 
Ташкилотида овоз беришда бетараф муносабат-
да бўлади. Бу бизнинг миллий манфаатларимиз-
га мос келади. Биз учун энг муҳими, давлатимиз 
яхлитлиги, элимизнинг фаровонлиги. Шунинг 
учун биз эҳтиёткорлик билан сабр-тоқат, ақл-ид-
рокимизни намоён этишимиз зарур. Бизни фит-
начилар бошқармаслиги керак. Халқимизнинг 
кучи огоҳлик, ҳамжиҳатлик ва бағрикенгликда. 
Агар биз бу қадриятларга содиқ бўлмасак, мам-
лакатимиз улкан хавф остида қолади. Давлат-
ларнинг ҳудудий яхлитлиги сақланиши керак. Бу 
асосий тамойил. Мен бу ҳақда халқаро майдон-
ларда ҳам ҳамиша очиқ айтиб келганман. Яқин-
да БМТнинг энг юқори минбарида қилган маъру-
замда буни яна бир бор таъкидладим. Буларнинг 
барчаси бежиз эмас. Атрофимизда кенг кўламли 
уруш кетмоқда. Шуни инобатга олган ҳолда, ав-
вало, мамлакатимиз хавфсизлигини ўйлашимиз 
керак. Муддаомиз – чегараларимиз дахлсизли-
гини таъминлаш, ташқи ҳужумлардан сақланиш. 

Бу – мамлакатимиз учун, мен учун жуда муҳим 
вазифа ва бош мақсад, – деди Давлат раҳбари.

Президент қўшни давлатдан келаётган фуқа-
ролар муаммосига алоҳида тўхталди.

– ҚОЗОҚ МАҚОЛИДА “ҚЎШНИ БИЛАН 
ТОТУВНИНГ КЎНГЛИ ТЎҚ” ДЕЙИЛГАН. Энг 
муҳими, қўшни давлатлар билан тотувликни 
сақлаб қолишимиз керак. Биз бундан қеч нарса 
йўқотмаймиз. Сўнгги кунларда мамлакатимизга 
Россиядан кўплаб одамлар келаяпти. Уларнинг 
аксарияти мавжуд вазият туфайли ўз юртидан 
кетишга мажбур. Биз уларга ғамхўрлик кўрсати-
шимиз ва хавфсизлигини таъминлашимиз керак. 
Бу сиёсий ва инсонпарварлик масаласи. Мен 
Ҳукуматга зарур чоралар кўришни топширдим. 
Умуман, бундай оғир шароитда биз, энг аввало, 
инсонийлик, сабр-тоқат, ташкилотчилик фази-
латларимизни намоён этишимиз керак. Бизда 
инқироз йўқ, саросима йўқ. Ҳукумат ўз ишини қи-
лиши керак. Чет элликларга ёрдам кўрсатилади, 
аммо имтиёзлар берилмайди. Барча ишлар қо-
нун ва мажбуриятлар асосида амалга оширила-
ди. Биз Россия томони билан музокаралар олиб 
борамиз ва бу муаммони мамлакатимиз ман-
фаатларидан келиб чиққан ҳолда, ҳал қиламиз. 
Яна такрор айтаман, мана шундай оғир дамлар-
да бизга, аввало, хотиржамлик, ҳамжиҳатлик ке-
рак. Юртимизнинг тинчлигини сақлай олсакгина, 
барқарор ривожлана оламиз. Биз барча масала-
ларни жиддий муҳокама қилишимиз ва уларни 
оқилона ҳал этишимиз керак. Буни муқаддас Тур-
кистон заминида туриб айтяпман. Бинобарин, бу 
ерда илгари айтилган даъват ва чақириқларнинг 
барчаси ижобат бўлган. Асрлар давомида қон-
қонимизга сингиб кетган бу анъана ҳозир ҳам 
сақланиб қолган. Муқаддас Каъбатуллоҳда ва 
бугун муборак Туркистоннинг мукаррам пойида 
аждодларимиз хотирасига Қуръон сураларини 
бағишлаб, Аллоҳдан фақат бир нарсани сўра-
дим – юрт фаровонлиги ва халқимиз бирлигини, 
– деди Президент.

Қасим-Жўмарт Тўқаев Қозоғистон халқига 
Мактубида белгиланган вазифаларнинг ижро-
сига ҳам тўхталди. Давлатимиз раҳбари таъ-
кидлаганидек, сиёсий ислоҳотлар доирасида 
мамлакатимизнинг барча фуқаролари турмуш 
фаровонлигини оширишга қаратилган қатор иж-
тимоий-иқтисодий чора-тадбирлар ҳам амалга 
оширилади.

ТУРКИСТОН 	 МАЪНАВИЙ�ТАРИХИЙ 
ПОЙТАХТГА АЙЛАНАДИ
ДАВЛАТ РАҲБАРИ 
ДРАМА ТЕАТРИДА 
ТУРКИСТОН 
ВИЛОЯТИ 
ЖАМОАТЧИЛИГИ 
БИЛАН УЧРАШУВ 
ЎТКАЗДИ

Қасим-Жўмарт Тўқаев ўз маърузасида иш сафаридан кўзланган асосий мақсад 
минтақадаги вазият билан яқиндан танишиш, маҳаллий аҳоли билан долзарб ма-
салалар юзасидан фикр алмашиш эканини айтиб, Туркистон юртимизнинг олтин 
таянчи эканини таъкидлади.

�АДОЛАТЛИ САЙЛОВЛАР УЧУН� 
ШТАБИ ИШ БОШЛАДИ

20 ноябрь куни ўтадиган Қозоғистон Республикаси 
Президенти сайлови арафасида «Адолатли сайлов-
лар учун» штаби фаолиятини бошлади.

Бундан кўзланган мақсад сайловолди ташвиқоти жа-
раёнида ҳуқуқшунослар билан ҳамкорликда конституция-
вий ислоҳотлар қоидалари ва сайлов жараёнини аҳолига 
атрофлича тушунтиришдан иборат.

– Сайловни ўтказиш жараёни, қонун талабларини 
халққа содда тилда тушунтирамиз. Шу мақсадда Астана 
шаҳрида махсус штаб ташкил этдик. У 7 кишидан иборат, 
мен раисман. Штабнинг барча аъзолари ҳуқуқ соҳасидаги 
малакали мутахассислардир. Шунингдек, барча вилоят 
марказларида штабимизнинг бўлимлари ташкил этилади. 
Сайловни ўтказиш билан боғлиқ қонунчилик талабларини 
аҳолига тушунтириш билан бирга, уларни ташвишлан-
тираётган саволларга ҳам жавоб берамиз. Тушунтириш 
ишлари, қонунчиликка оид маслаҳатлар, фуқароларнинг 
саволларига жавоб бериш онлайн тартибда амалга оши-
рилмоқда. Зарурат туғилса ёки  муаммо бўлса, у ерга 
бориб, ёрдам берамиз, – деди Қозоғистон ҳуқуқшунослар 
уюшмаси  раиси Серик Ақилбай. 

Хабар 24.

МИЛЛИЙ ТАОМЛАР 
ФЕСТИВАЛИ  
ЎТАДИ

ДОСТОН – 
ИККИ КАРРА 
ОСИЁ ЧЕМПИОНИ!

ДАВЛАТ РАҲБАРИ 
ЯНГИЛАНАЁТГАН 
МЕГАПОЛИСДА   

Сиёсат ва иқтисодиёт

ҚР Президенти Digital Bridge 2022 халқаро технология анжуманида  иштирок этди.

– Ярмаркага вилоят деҳқонлари ва 
товар ишлаб чиқарувчилари 500 тон-
надан зиёд қишлоқ хўжалиги маҳсу-
лотлари олиб келди. Улар 15-20 фоиз 
арзон баҳода сотилмоқда. Тадбир уч 
кун давом этади, агар аҳоли талаб 
қилса, яна давом эттирамиз, – деди у.

“Экобозор”даги ярмаркага 89 тон-
на гўшт ва гўшт маҳсулотлари, 157,5 
тонна сабзавот, 23 тонна картошка, 
68,5 тонна сут маҳсулотлари, 59 тонна 
полиз маҳсулотлари, 51 тонна озиқ-
овқат, 3 тонна асал, 26 тонна шарбат 
ва консерва маҳсулотлари, 3 тонна 
балиқ, 20 минг дона тухум ва 15 тонна 
нон маҳсулотлари келтирилди. Бундан 
ташқари, “Туркистон” ижтимоий-тад-

биркорлик корпорациясининг барқа-
рорлаштириш жамғармаси орқали 
шакар, ун ва бошқа маҳсулотлар ҳам 
арзон баҳода сотилмоқда. Тадбирда 
Астана шаҳрида ўтган ярмаркага ҳис-
са қўшган вилоят тадбиркорларига 
пойтахт ҳокимининг Фахрий ёрлиқлари 
топширилди.

Маълумки, Туркистон шаҳридаги 
“Экобозор” жорий йилда ишга туши-
рилди. Бу ерда омбор, видеоназорат 
камералари мавжуд. Бозорда деҳқон-
лар ўз маҳсулотларини бевосита  со-
тишлари мумкин.

Вилоят ҳокимининг 
матбуот хизмати.

Кўргазмани Қизилўрда вилоятига 
расмий хизмат сафари билан таш-
риф буюрган Қозоғистон Республи-
каси Маданият ва спорт вазири Д. 
Абаев, Қизилўрда вилояти ҳокими Н. 
Налибаев раҳбарлигидаги меҳмон-
лар томоша қилишди. Тадбирнинг 
расмий очилишида маданият муас-
сасалари раҳбарлари, ўқитувчи-про-
фессорлар, ўлкашунослар, тарихчи-
лар, ОАВ вакиллари иштирок этди.

Қизилўрда вилоят тарихий-ўлка-
шунослик музейи директори С. Кўзей-
баев туркистонликларга  миннатдор-
чилик билдириб, музейлар ўртасида-
ги алоқаларнинг бардавом бўлишини 

тилади. Қизилўрда вилоят маданият 
ва спорт бошқармаси раҳбари Р. Рус-
темовнинг ташаккурномаси “Ҳазрат 
Султон” давлат тарихий-маданий 
музей-қўриқхонаси директори М. Са-
диқбековга топширди.

Ўз навбатида М. Садиқбеков кўр-
газма фаолиятига муваффақиятлар 
тилаб, музей фаолиятини ривож-
лантириш йўлларига тўхталди. Қи-
зилўрдалик ҳамкасбларини Тур-
кистонда кўргазма ташкил этишга 
чақирди. Қизилўрда вилоят тарихий-
ўлкашунослик музейи директори 
С. Кўзейбаев ҳам ташаккурнома би-
лан тақдирланиб, музей-қўриқхона 

ҳақидаги маълумотлар чоп этилган 
тақвим ва китобларни топширди.

Қўрқит ота номидаги давлат уни-
верситети профессори, тарих фанла-
ри доктори Д. Сатбай Туркистоннинг 
қозоқ тарихида ўзига хос ўрин эгал-
лаши  ҳамда вилоят аҳли кўргазмани 
зўр иштиёқ билан қабул қилгани, 
шунингдек, музейга талабаларнинг 
ташрифларини уюштириш зарурлиги-
ни таъкидлади. 

Кўргазма шу йил 21 октябргача 
давом этади.

Вилоят ҳокимининг 
матбуот хизмати.

Туркистон шаҳридаги “Экобозор”да арзонлаштирилган озиқ-овқат 
ва қишлоқ хўжалиги маҳсулотлари ярмаркаси ташкил этилди. Мақсад – 
нарх-навони барқарорлаштириш, аҳолига сифатли маҳсулотлар тавсия 
этиш эди. Вилоят қишлоқ хўжалиги бошқармаси раҳбарининг ўринбосари 
Нурбўл Бекмуратовнинг айтишича, савдо ярмаркасида барча туман ва ша-
ҳарлардаги ишлаб чиқарувчилар иштирок этмоқда. 

ЯРМАРКАГА  МАРҲАБО!

“ТАРИХИЙ ТУРКИСТОН” 
КЎРГАЗМАСИ ҚИЗИЛЎРДАДА

Қизилўрда вилоят 
тарихий-ўлкашунос-
лик музейида “Ҳаз-
рат Султон” музей-
қ ў р и қ х о н а с и н и н г 
“Тарихий Туркистон” 
сайёр к ўргазмаси 
тақдимоти ўтди. Мақ-
сад – Туркистоннинг 
тарихий аҳамияти, 
унинг маданий-маъ-
навий қ иёфасини 
намоён этиш, тари-
хий меросини тар-
ғиб қилиш, муасса-
салар ўртасидаги 
ҳамкорликни мустаҳ-
камлашдан иборат 
эди.

ДАВЛАТ РАҲБАРИ 
ЯНГИЛАНАЁТГАН 

МЕГАПОЛИСДА   
ҚАСИМ-ЖЎМАРТ ТЎҚАЕВ ШИМКЕНТ ШАҲРИ 

АҲОЛИСИ БИЛАН УЧРАШДИ

Давлат раҳбарининг хизмат сафари Шимкентда давом этди. Пре-
зидент маҳаллий жамоатчилик олдидаги нутқида Шимкентни ҳам 
табиати, ҳам аҳолисининг қалби қайноқ масканлардан бири сифати-
да тилга олди.

– Шимкент қозоқ халқининг маънавиятида алоҳида ўрин тутади. Бу 
миллий анъаналарнинг баракали бешигига айланган шаҳар. Шунингдек, 
у қозоқ халқига хос фазилатлар ва меҳмондўстлигининг рамзидир. Бу 
илғор маданият ва миллий одоб-ахлоқ қадр топган жойдир. Кексаларни 
эъзозлаш, каттани ҳурмат қилиш бош тамойилларингиздандир. Шимкент 
–   халқимизнинг ўсиб-улғайган, равнақ топган муқаддас маскани. Шу 
боис мен ишонч билан айтаманки, ушбу гўзал шаҳар аҳолиси қутлуғ ма-
конини топган одамлардир, – деди Қасим-Жўмарт Тўқаев.

НЕФТНИ ҚАЙТА ИШЛАШ 
ЗАВОДИДА 

ПРЕЗИДЕНТ ШИМКЕНТ НЕФТНИ ҚАЙТА ИШЛАШ ЗАВОДИНИНГ
 ИШЛАБ ЧИҚАРИШ ҚУВВАТЛАРИ БИЛАН ТАНИШДИ.

Қасим-Жўмарт Тўқаев мегаполис шаҳарга хизмат сафари чоғида 
Шимкент нефтни қайта ишлаш заводига ташриф буюрди.

Завод бошқарув компанияси – «Петро Қазақстан Ойл продактс» МЧБ 
президенти Ербўлат Қўжабаев давлатимиз раҳбарига замонавийлашти-
рилган ишлаб чиқаришнинг жорий фаолияти ҳақида ҳисобот берди.

Бугунги кунда заводнинг лойиҳа қуввати йилига 6 миллион тонна 
нефтни қайта ишлаш даражасига етиб, К-4, К-5 экологик тоифали ёқил-
ғи-мойлаш материалларини ишлаб чиқариш йўлга қўйилди.

Шундан сўнг Президент завод ишчи-хизматчилари билан суҳбатла-
шиб, ишлаб чиқариш иншоотининг стратегик аҳамиятига тўхталди.

– Ҳозир завод ички бозорнинг 40 фоизини таъминламоқда. Маҳсулот 
сифати ҳам яхшиланди. Бу жуда кенг қамровли тадбир. Буларнинг бар-
часи сиз, ишчиларнинг фидокорона меҳнатингиз туфайли амалга оши-
рилмоқда, – деди Қ. Тўқаев.

Сўнгги уч йилда заводда бензин ишлаб чиқариш 2,1 миллион тонна-
га, реактив керосин ишлаб чиқариш 340 минг тоннага, дизель ёқилғиси 
ишлаб чиқариш 1,9 миллион тоннага етди. Маҳсулот тўлиқ ички бозорда 
сотилади.

 
                     Президентнинг матбуот хизмати.

(Давоми. Боши 1-бетда).

– ЯНА БИР ЎТА МУҲИМ ИСЛОҲОТ 
– ПРЕЗИДЕНТНИНГ БИР МУДДАТГА 
САЙЛАНИШИ. Минтақамизнинг қайси 
бир давлатига қараманг, бундай ўзга-
ришлар умуман бўлмаган. Шундай экан, 
бу ислоҳотни демократия сари дадил 
қадам, деб биламан. Муайян хавф-ха-
тарга қарамай, бундай қарор халқимиз-
нинг порлоқ келажаги учун зарурлигига 
қатъий ишонаман. Ислоҳот нима учун 
амалга оширилмоқда, деган савол 
туғилиши мумкин. Гап шундаки, прези-
дентлик лавозимини бир одам йиллар 
давомида эгалламаслиги керак.

Оламда бўлсин, элимизда бўлсин, 
бир киши кўп йиллар олий мансабни 
эгаллаб турса, бундай ҳолат мамла-
катга ҳам, Давлат раҳбарига ҳам обрў-
эътибор келтирмайди. Биз келажакка 
қатъий ишонч билан қарашимиз, ҳалол 
ва иқтидорли сиёсатчиларга йўл очи-
шимиз керак. Умуман олганда, одамлар 
сиёсий тизимни ўзгартириш борасидаги 
режаларимизнинг моҳиятини тушуниб 
етди. Бу ишларни давом эттириш учун 
янги Конституцияга мувофиқ ишонч 
мандати зарур. Шу боис, навбатдан 
ташқари президент сайловлари жорий 
йилнинг 20 ноябрига белгиланди. Биз 

бу умумхалқ тадбирни қонун доирасида, 
адолатли ва ошкора ўтказамиз. Тур-
кистонликларнинг ўз танловини амалга 
ошириб, сайловда фаол иштирок эти-
шига ишонаман, – деди Қ. Тўқаев.

Йиғилиш якунида Президент бир гу-
руҳ меҳнат фахрийларини давлат муко-
фотлари билан тақдирлади.

Жумладан, “Сув захиралари-марке-
тинг” МЧБ директори Анарбек Ўрман 
I даражали “Барыс” ордени, меҳнат 
фахрийси Жарилқасин Азиретбергену-
ли III даражали “Барыс” ордени билан, 
меҳнат фахрийси Қўйшибай Арипбай 
ва Маданият ва спорт вазирлиги “Қаз-
реставрация” РДК Туркистон филиали 
меъмори Нурғали Имажанов “Парасат” 
ордени билан тақдирланди. Шунинг-
дек, умумтаълим мактаби ўқитувчиси 
Пернебай Аринов “Шапағат” медали, 
вилоят “Южный Казахстан” газетаси 
бош муҳаррири Марина Лимаренко 
“Ерен еңбегі ушін” медали билан тақ-
дирланди.

***
Давлат раҳбари Хожа Аҳмад Яс-

савий мақбараси ҳолати билан тани-
шиб, иншоот муҳофаза қилинишини 
қатъий назорат қилиш юзасидан топ-
шириқ берди.

***

Давлат раҳбари экофаоллар тад-
бирида иштирок этди.

Қасим-Жўмарт Тўқаев Туркистон 
вилояти экофаоллари билан бирга 
Ботаника боғига арча экиш тадбирида 
иштирок этди. Тадбир сўнггида Прези-
дент ёшларга мурожаат қилиб, Ватанни 
севмоқ ҳалол меҳнатдан бошланишини 
таъкидлади.

– Ватанга муҳаббат ҳалол ва фойда-
ли меҳнатдан бошланади. Юртимизнинг 
ҳар бир фуқароси меҳнаткаш бўлиши 
керак. Мен барчангизни қўллаб-қув-
ватлайман. Ёш авлод – умидимиз, 
мамлакат келажаги. Биз фахрий сифа-
тида ҳокимиятда абадий ўтирмаймиз. 
Менинг энг буюк мақсадим – ёшларга 
йўл бериш, – деди Президент Туркистон 
ёшларига.

***
Давлат раҳбари Қасим-Жўмарт Тў-

қаев Туркистонга сафари доирасида 
халқаро аэропорт фаолияти билан 
танишди.

«YDA Group» директорлар кенгаши 
раиси Ҳусайн Арслон Давлат раҳбарига 
вилоят марказидаги ҳаво бандаргоҳи-
нинг бугунги ҳолати ҳақида маълумот 
берди ва галдаги режалар билан ўртоқ-
лашди.

ТУРКИСТОН 	 
МАЪНАВИЙ�
ТАРИХИЙ 
ПОЙТАХТГА 
АЙЛАНАДИ

Юртбоши ва Тур-
кистон вилояти ҳо-
кими шаҳар бўйлаб 
сайр давомида ви-
лоят тараққиёти ис-
тиқболларини муҳо-
кама қилди.



Вилоятимизда иқтисодиёт-
нинг асосий кўрсаткичи – ялпи 
минтақавий саноат маҳсулоти 
ҳажми 534 млрд. тенгени таш-
кил қилиб, 2021 йилнинг шу 
даврига нисбатан 125 млрд. 
тенгега кўпайган. Ўтган 8 ой 
мобайнида саноат салоҳияти-
ни ривожлантириш мақсадида 
12 млрд. 700 млн. тенгега 26та 
сармоявий лойиҳа ишга туши-
рилиб, 936та иш ўрни очилди. 
Бундан ташқари, минтақада 
яна йирик лойиҳаларни амалга 
ошириш режаланган. Каустик 
сода, ПВХ, карбид кальций, це-
мент, мотор мойи, нефть маҳ-
сулотлари ишлаб чиқариш ва 
фосфорит қайта ишлаш заводи 
ишга туширилади.

Халқимизда “Бирлиги бор эл ўзади, бирлиги йўқ эл тўзади”, деган 
яхши нақл бор. Давлат раҳбари эл бирлиги энг азиз қадрият эканли-
гини “Адолатли давлат. Ягона миллат. Фаровон жамият” Мактубида 
яна бир бор эслатди. Шу сабабли, ягона миллат сифатида янада 
жипслашиб, Адолатли Қозоғистонни барпо этиш йўлида шараф билан 
меҳнат қилиш – ҳар бир қозоғистонликнинг муқаддас бурчи ва вази-
фасидир. 

6№106 (3159), пайшанба, 
29 сентябрь 2022 йил.

Йил охиригача Қозоғистонда маҳаллий сайёҳлар сони 8 млн. кишига етади.

МИЛЛИЙ  ТАОМЛАР 
ФЕСТИВАЛИ  ЎТАДИ

Туркистон шаҳрида илк бор “GASTRO FEST TURKISTAN – 
2022” номли улкан таомлари фестивали ўтади. Тадбирдан 
кўзланган асосий мақсад – қозоқ халқининг миллий ошхонаси-
ни – таомларини тарғибот қилиш, сайёҳлар учун элимизнинг 
меҳмондўстлигини намоён этиш. 

Тадбир Туркистон шаҳар сайёҳлик бошқармасининг “Open 
Turkistan” ахборот маркази шафелигида ўтказилмоқда.

Унда шаҳарнинг 25дан зиёд энг яхши ресторан ва тамаддихо-
налари миллий таомлар ва қандолатчилик маҳсулотларини тайёр-
лаб, тақдим этади. Ташкилотчиларнинг айтишича, фестиваль дои-
расида концерт дастурлари, қизиқарли ўйинлар, тез овқатланиш 
бўйича танловлар, маҳаллий ошпазларнинг маҳорат сабоқлари ва 
яна бошқа кўнгилочар тадбирлар режалаштирилган.

Шунингдек, фестиваль иштирокчиларига рағбат сифатида – 
GastroFest гастро-харитаси бепул берилади. Бу харитада шаҳар-
даги яхши тамаддихоналар ҳақида маълумотлар тўпланган. Улар 
Туркистондаги энг мазали палов қаердалигидан, қайси ресторан-
да сара мевалар ва ширинликлар борлиги ва болалар майдонча-
лари қаерда жойлашганидан воқиф бўлишади.

Фестиваль 2022 йил 1 октябрь куни соат 12.00–20.00да Тур-
кистон шаҳридаги Президент истироҳат боғида ўтади. Алоқа 
рақамлар и: 8-775-932-97-56 ва 8-707-933-59-17.

Вилоят минтақавий алоқалар хизмати.

Мамлакатимизда бирликни, ижти-
моий-сиёсий вазиятнинг барқарорли-
гини сақлаш учун жойларда жамоат 
кенгашлари ташкил этилиб, фаолият 
юритмоқда. Бу мамлакатимизда бара-
ка-бирликнинг сақланиб, ижтимоий-
иқтисодий тадбирларнинг тизимли 
юритилишига ижобий таъсир кўрсата 
бошлади. Энг асосийси, жамоат кен-
гаши ҳокимлик ва халқ орасида “олтин 
кўприк”ка айланади. Шу муносабат би-
лан Туркистон вилоят жамоат кенгаши 
таркиби фахрийлар, жамоат фаоллари, 
диний бирлашма ва бизнес вакилла-
ридан тузилиб, низоми тасдиқланди. 
Натижада вилоятда ечимини кутаётган 
муаммолар – йўл, тоза ичимли сув, 
бандлик, қурилиш ва бошқа масалалар 
жамоат кенгашида кўтарилиб, унинг са-
марадорлигини исботлаб келмоқда. 

Вилоят жамоат кенгаши бюджет ло-
йиҳаси, унинг ижроси тўғрисидаги ҳисо-
ботни, минтақанинг стратегик тараққиёт 
режаси, фуқароларнинг ҳуқуқлари ва 
эркинликларини ҳимоя қиладиган меъ-
ёрий-ҳуқуқий ҳужжатларни муҳокама 
қилиш ва эл орасидаги катта-кичик 
масалаларнинг барчасига аралашади. 
Ушбу хизматларни таъминлаш учун 
кенгаш қошида бешта доимий комиссия 
тузилган. Уларнинг ҳар бирига маълум 
соҳалар бириктирилган. 

Бундан бир неча ой аввал респуб-
лика миқёсида жамоат кенгашлари 
ҳафталигини уюштириш ва уни ўтказиш 
режаси тасдиқланиб, унинг асосида 
вилоят жамоат кенгашида махсус иш 
режаси тузилган эди. Шунга мувофиқ, 
5-8 сентябрь кунлари жамоат кенгаши 
фуқароларнинг ҳуқуқларини таъмин-
лаш ва фуқаролик институтлари билан 
алоқа комиссияси вилоят полиция де-
партаменти билан ҳамкорликда жамоат 
тартибини яхшилаш юзасидан тадбир 
ўтказди. Махсус ташкил қилинган гуруҳ 
аъзолари шаҳар мактабларига бориб, 
ўқувчилар билан йўл ҳаракатлари қои-
даларига риоя қилиш, “Қонунни бил-
маслик жавобгарликдан халос қилмай-
ди” мавзуларида тушунтириш ишлари 
юритиб, катта кўчалар, бозорларда 
пиёдалар йўлакчаси орқали ҳаракат-
ланиш қоидалари ҳақида фуқароларга 
ахборот берди. Унда вилоят жамоат 
кенгаши аъзоси Зуппархон Чолдонов, 
Туркистон шаҳар ички ишлар бошқар-
маси ходими, полиция капитани Марат 
Ўмаров, вилоят Полиция департамен-
тининг инспектори, полиция капитани 
Кўкаршин Қанат, департамент қоровул 
взводининг махсус гуруҳ полициячиси, 
полиция кичик сержанти Сулейман Пир-
метов, Кентов шаҳар полиция бўлими 
инспектори, полиция катта лейтенанти 
Мақсат Абдирей иштирок этди. 

Маълумки, туркистонлик полициячи-
лар сўнгги йилларда Президент таклиф 
қилган сервисли полиция услуби билан 
фаолият юрита бошлади. Сервисли 
полиция тушунчаси бизда янгилик 
бўлгани билан, АҚШ ва Европа давлат-
ларида аллақачон ўз самарасини бера 
бошлади. Мухтасар қилиб айтганда, 
“Полициянинг вазифаси – одамларни 
қамоққа олиш эмас, балки, жиноятнинг 
олдини олиб, аҳоли билан тиғиз иш 
юритиш” дегани. Натижада, ҳар ким 
сервисли полицияга мурожаат қилиб, 

тегишли ёрдам олиш имкониятига эга 
бўлди. Бугунги кунда вилоятимизда 
полиция департаментининг 13та ста-
ционар бекати фаолият юритмоқда. 
Жумладан, замонавий талабга мос 6та 
стационар модулли пункт куну тун хиз-
мат кўрсатмоқда. Мазкур бекатларнинг 
барчаси замонавий техника – портатив 
видеоназорат, радиостанция ва план-
шетлар билан таъминланган. Яна бир 
ўзига хослиги, стационар бекатларга 
ташқи видеоназорат камералари ўр-
натилиб, у тезкор бошқарув марказига 
уланган. Улар йўл хавфсизлигини таъ-
минлаш, жамоат жойларида, кўчаларда 
жиноятнинг олдини олишга ёрдам бе-
ради. Шундай экан, ушбу йўналишдаги 
ишларни давом эттириб, “халққа яқин 
полиция” тамойили доирасида йўлга 
қўйилган муҳим лойиҳаларни амалга 
оширишга алоҳида эътибор қаратил-
моқда. Демак, жиноятларнинг очилиши 
ва рўйхатга олинишида стационар бе-
катлар ижобий натижа бермоқда, десак, 
муболаға бўлмайди. 

Президентнинг участка полициячи-
ларининг мақомини ошириш борасида-
ги топшириғини ижро этиш юзасидан 
минтақада бажарилаётган ишлар оз 
эмас. Участка нозири аҳоли билан 
тиғиз ишлагани сабабли, уларнинг арз-
шикоятлари вақтида рўйхатга олиниб, 
участкасида жиноятларнинг олдини 
олишга алоҳида эътибор қаратилади. 
Бир сўз билан айтганда, участка нозир-
лари ўз ҳудудидаги гумондор, жабрла-
нувчи тўғрисида тўлиқ маълумотга эга 
бўлиши керак. Шуни алоҳида таъкид-
лаш жоизки, ҳозир пунктларга яқин жой-
ларга участка нозирлари учун уйлар 
қурилмоқда. Сабаби, жабрланувчи но-
зирнинг уйига борса, у уйи ёнидаги бе-
катга бориб, жиноятни тезда рўйхатга 
олади. Умуман олганда, фуқароларнинг 
мурожаатлари эътиборсиз қолмаслиги 
зарур. 

Яна бир таъкидлайдиган жиҳат – 
Давлат раҳбари Мактубида белгилан-
ган вазифаларни амалга ошириш мақ-
садида январдан бошлаб фуқаролар-
нинг конституцивий ҳуқуқларига таъсир 
кўрсатадиган асосий қарорларни проку-
рорлар билан келишиши орқали амалга 
ошириладиган жиноий жараённинг “уч 
бўғинли модели” татбиқ этилди. Шунга 
мувофиқ, терговчиларга замонавий 
ускуналар берилди. Улар замонавий 
техникалар орқали жиноий ишни элект-
рон тарзда прокурорга келишиш учун 
жўнатади. Йўлланган ишдаги терговчи-
нинг баёнлари билан жабрланувчи, ад-
вокат ва гумондор ўз вақтида электрон 
шаклда танишиб, бевосита кўра олади. 
Асосийси, минтақа полициячилари Пре-
зидент топшириғига кўра, шундай маж-
муавий ишларни амалга ошириб, шу ор-
қали одамларнинг ишончини оқлайди. 
Уларнинг амалга ошираётган ишлари 
вилоят жамоат кенгаши томонидан мун-
тазам назорат қилиб борилади.

Абай БАЛАЖАН,
Туркистон вилоят жамоат 

кенгашининг  фуқаролар 
ҳуқуқларини таъминлаш ва 

фуқаролик жамияти институтлари 
билан алоқа бўйича 

доимий комиссияси раиси.     

Мемлекет басшысы Қ. Тоқаев 
Қазақстан халқына «Əділетті 
мемлекет біртұтас ұлт берекелі 
қоғам» атты Жолдауында қантар 
оқығасы қатысушыларына ра-
хымшылық жасау туралы жария-
лады. 

Осыған байланысты қазырғы 
таңда Шымкент қалалық про-
бация қызметі жеке пробация 
есебінде тұрған 200ге жуық адам-
ды босату мумкіндіктері қарасты-
рылуда. 

Түзету мекемелерінен босатыл-
ған, сондай-ақ пробация қызметінің 
есебінде тұрғандарды жұмыспен 
қамту жəне қоғамға бейімдеу тұр-
ғысында əлеуметтік қолдау өзекті 
мəселе. Биыл пробация қызметінің 
есебінде тұрған жəне бас бос-

тандығынан айыру орындарынан 
босатылған адамдарды жұмысқа 
орналастыру үшін жұмыс орында-
рының квотасы бойынша 10-нан 
аса мекемеге 106 жұмыс орны 
бекітілген. Жұмыссыз жəне арнау-
лы орта немесе жоғары білімі жоқ 
азаматтардың кəсіптік білім меңгеру 
мен біліктілігін арттыру мақсатында 
қысқа мерзімді оқуға жолдау ұсыны-
луда.

Бостандыққа шыққан азамат-
тар сондай-ақ, қалалық жұмыспен 
қамту жəне əлеуметтік қорғау бас-

қармасының «Өмірлік қиын жағдай-
ға түскен адамдарды əлеуметтік 
бейімдеу орталығын»  паналай 
алады. Жыл басынан бері орталық-
қа Шымкент қаласы мен Түркістан 
облысы бойынша Қылмыстық-атқа-
ру жүйесі департаментіне қарасты 
түзеу мекемелерінен босап шыққан 
жəне есепте тұрған 50-ге жуық аза-
матқа қызмет көрсетілді. 

С. МЕЙРАШОВ,
Шымкент қалалық №3 

пробация қызметі бөлімінің 
инспекторы, əділет капитаны.

А²ОЛИ БИЛАН ТИFИЗ 
АЛОªА – ПОЛИЦИЯНИНГ 
ВАЗИФАЛАРИДАН БИРИ

РАХЫМШЫЛЫҚ 	 
ИЗГІЛЕНДІРУ ШАРАСЫ

Қишлоқ хўжалиги соҳасида 477 
млрд. тенгелик маҳсулот етиштирилди. 
Мамлакатимиздаги иссиқхоналарнинг 
71 фоизи вилоятимизга тегишли. Жо-
рий йилда 85 гектарга иссиқхона қури-
либ, унинг майдони 1552 гектарга етди.

Қурилиш ишлари ҳажми 169 млрд. 

тенгени ташкил қилиб, йил бошидан 
буён 486 минг квадрат метр уй-жой 
фойдаланишга берилди. “Кучли мин-
тақалар – мамлакат равнақини ҳара-
катлантирувчи омил” миллий лойиҳаси 
доирасида йил охиригача 85та уйнинг 
қурилишини (5229та квартира, 328,3 

ҲАР ЖАБҲАДА ЎСИШ БОР

минг квадрат метр) ниҳоясига 
етказиш кўзда тутилган. 

Бюджет ҳисобидан 59та 
мактаб қурилиши натижасида 
жорий йилда 4та хароба ҳо-
латидаги ва 2та уч сменали 
мактаб масаласи ҳал бўлади. 
13та хусусий мактаб фойда-
ланишга топширилади. 

Йил бошидан буён иқти-
содиётга 338 млрд. тенге 
сармоя жалб қилинди. Ху-
сусий сармоядорлар томо-
нидан 10та лойиҳа амалга 
оширилиб, 128та янги иш ўрни 
очилди. 

Туркистон шаҳрини туркий 
оламнинг маданий-маънавий 
маркази сифатида шакллан-
тириш тадбирларининг ик-
кинчи босқичи юритилмоқда. 
Шаҳарни ривожлантиришга 
1, 3 трлн. тенге сармоя жалб 
қилиш режа ланган.

Вилоят ҳокимининг 
матбуот хизмати.

Ада ди – 13000 ну с ха.
“ERNUR-print” МЧБ бо с ма хо на си да чоп этил ди, 

Шим кент шаҳри, Т. Алимқулов кўча си, 22. Навбатчи муҳаррир: Мунира САЪДУЛЛАЕВА.Бу юрт ма: 
2569.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир – 
Алишер Ғофуржон ўғли 

СОТВОЛДИЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 
газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги 
факт ҳам да да лил лар нинг тўғри ли ги учун 
му ал ли ф лар, рек ла ма ва эъ лон бе рув чи лар 
ма съул дир.
�  Фой да ла нил ма ган ма қола лар га ёз ма 

жа воб қай та рил май ди.Қозоғистон Республикасида тар қа тилади.

Нашр кўрсат ки чи – 65466.

Инсон ва жамият

Ҳа, Омонулла Исма-
тулла ўғлининг ҳаёти иб-
ратли саҳифаларга бой. 
У 1952 йили 4 октябрда 
Сайрам туманининг Ман-
кент қишлоғида хизматчи 
оиласида таваллуд топ-
ди. С. Раҳимов номидаги 
ўрта мактабни тамомла-
гач, улкан орзулар қано-
тида Тошкент шаҳрига 
йўл олди. Дастлабки йили 
олий ўқув юртига кириш 
насиб этмай, бирмунча 
муддат “Жилстрой” қу-
рилиш трестида хизмат 
қилди. 

Болалигидан қурув-
чилик соҳасига иштиёқи 
кучли бўлган Омонулла 
1970 йили Тошкент шаҳ-
ридаги темирйўл транс-
порти муҳандислари инс-
титутига қабул қилинди. 
Омонулла ака талабалик 
даврини ҳаяжон билан 
хотирлайди. У талаба-қу-
рилиш отрядлари респуб-
лика слетида қатнашиб, 
эришган ютуқлари учун 
Ўзбекистон ССР Олий 
Кенгаши Президиумининг 
Фахрий ёрлиғи билан тақ-
дирланган эди. 

У олийгоҳда муҳан-
дис-қурувчи мутахассис-
лигини эгаллаб, ҳарбий 
бурчини ўтагач, меҳнат 
фаолиятини Шимкент 
шаҳридаги “Колхозлара-
ро қурилиш бошқармаси”-
да бошлади. 

У ҳар бир вазифага 
масъулият билан ёндо-
шар, қурилаётган ин-
шоотларни белгиланган 
муддатда фойдаланишга 
топширишга ҳаракат қи-
ларди. Шунинг учун ҳам 
“Облмежколхозс трой” 
трести раҳбарияти унга 
ишонч билдириб, 1985 
йили Сайрам қишлоғида-
ги “ПМК-3” корхонасига 
директор этиб тайинла-
ди. Шунингдек, 1988 йили 
“Манкентстрой” қурилиш 
корхонаси директори ла-
возимига ўтказилган очиқ 
сайловда ўз ишининг би-
лимдони, ташаббускор, 
изланувчан ва талабчан 
раҳбар сифатида танил-
ган О. Бегжонов уч ном-

зод орасида кўп овоз 
олиб, ғалаба қозонди ва 
мазкур ташкилотга раҳ-
бар этиб сайланди. 

Турли йилларда унинг 
р а ҳ б а р л и г и д а  б а р п о 
этилган иншоотлар ҳа-
нуз эл корига ярамоқда. 
Жумладан, Манкент қиш-
лоғидаги ширкат идора-
си, маиший бино, кон-
серва цехи, устахона, 
“Манкент”, “Оққалъа”, “Қи-
зилсув”, С. Сейфуллин, 
Иброҳим ота номли мак-
таблар, Сайрам туман 
марказий касалхонаси-
нинг терапия бўлими, шу-
нингдек, Туркистон шаҳри 
ва Шарқий Қозоғистон-
нинг Зайсан туманидаги 
қатор ижтимоий-маданий 
иншоотлар фикримизни 
тасдиқлайди. 

Ўтган асрнинг 90-йил-
лари аввалида жамиятда 
юз берган иқтисодий та-
наззул туфайли кўплаб 
корхоналар фаолияти-
ни тўхтатишга мажбур 
бўлган эди. Омонулла 
ака бундай вазиятда тўғ-
ри йўл тутиб, корхонага 
“Манкент” жамоа хўжали-
гидан ўн етти гектар ер 
ажратиб олиб, чорвачи-
лик билан шуғулланди. 
Натижалар чакки бўлма-
ди. 

Омонулла Бегжонов-
нинг жамоат ишларидаги 
фаолияти алоҳида таҳ-
синга лойиқ. У Сайрам 
тумани ўзбек этномада-
ният маркази оқсоқол-
лар кенгашининг раиси, 
Манкент қишлоғининг би-
йи, Бобур номли мактаб 
ота-оналар қўмитаси раи-
си сифатида талай эзгу 
ишларнинг бош-қошида 
юрди. Дарҳақиқат, унинг 
саъй-ҳаракатлари нати-
жасида Абай кўчасида 
масжид барпо этилди. 
Шунингдек, Ойша биби 
номли мактабнинг янги 
биноси учун лойиҳа-сме-
та ҳужжатларини тайёр-
лаш, қурилишга рухсат 
олиш, бюджетдан маблағ 
ажратиш борасида сама-
рали хизмат қилди. Ҳозир 
бу мактабда 300дан зиёд 

ўқувчи таҳсил олмоқда.
Омонулла ака намуна-

ли оила соҳиби. У турмуш 
ўртоғи Тошой ая билан уч 
ўғил ва бир қизни тарбия-
лаб, вояга етказди. Фар-
зандлар – Муродулла ва 
Зайнулла тадбиркорлик 
билан шуғулланишмоқда, 
Ҳалилла тиббиёт соҳаси-
ни, Нодира ўқитувчилик-
ни танлаган. Шукурки, 12 
невара ўсиб-улғаймоқда. 
Тўнғич невара – Муро-
дулла – М. Ауезов номи-
даги Жанубий Қозоғистон 
университетида, Шои-
ра – Алмати педагогика 
институтида, Нажибулло 
– Қарағанди тиббиёт инс-
титутида таҳсил олиш-
моқда.

Омонулла ака “Жану-
бий Қозоғистон” газета-
сининг ашаддий мухлиси, 
шунингдек, бадиий ва 
тарихий китоблар муто-
лаасини канда қилмайди. 

– Одам ўз ишига их-
лос қўйса, уни сидқидил-
дан бажарса, ҳамма ишга 
вақт топилади. Ҳамюрт-
ларимга фойдам тегяп-
тими, демак, умрим зое 
ўтмаётган экан, – дейди 
Омонулла ака. 

Омонулла Исматул-
ла ўғлининг эл равнақи 
йўлида амалга оширган 
савобли ишлари алоҳида 
эҳтиромга лойиқ. Ҳам-
қишлоқлари ҳавас қилиб 
фарзандларига Омонул-
ла деб исм қўйишгани 
ҳам бежиз эмас. Кўп йил-
лик самарали хизматлари 
учун у Сайрам тумани-
нинг фахрий фуқароси 
унвони, шунингдек, қа-
тор юбилей медаллари, 
турли ташкилотларнинг 
фахрий ёрлиқ ва ташак-
курномалари билан тақ-
дирланган. 

Омонулла Бегжонов-
ни қутлуғ 70 ёши билан 
муборакбод этиб, унга 
узоқ умр, мустаҳкам соғ-
лик, оиласига тинчлик 
ва хотиржамлик тилаб 
қоламиз!

З. МЎМИНЖОНОВ.

Хусусан, Шимкент шаҳрининг 
Сайрам даҳасида ёшларнинг тур-
ли спорт турлари билан шуғулла-
ниши учун қатор спорт клублари 
фаолият юритмоқда. Шулардан 
бири “Сайрам–Торнадо” клубининг 
тарбияланувчилари республика, 
Осиё, Жаҳон мусобақаларида сов-
ринли ўринларга эга бўлишмоқда.

Шундай умидли ёшлардан би-
ри 107-сонли Ю.Сарёмий номли 
умумий ўрта мактабнинг 9-“В”синф 
ўқувчиси Достон Нажимхонов. 

– Достонни 5 ёшидан бошлаб 
“Сайрам–Торнадо” таэквандо клу-
бига берган эдик. Мана бугунги 
кунда буваси Нажимхон ва бувиси 
Азиза аяларнинг дуолари, қола-
верса, клуб мураббийлари Мирза-

фар Миржамолов ва Жавлон Ра-
сулметовларнинг саъй-ҳаракатла-
ри билан нафақат мактаби, балки 
Қозоғистон шарафини ҳимоя қилиб 
келмоқда. Фарзандим спортда 
эришаётган ютуқлари билан Ватан 
равнақига ҳисса қўшаётганлигидан 
фахрланаман, – дейди онаси На-
сиба.

Достон учун йил муваффақият-
ларга тўла бўлди. Жорий йил 
февраль ойида Дубайда ўтган 
“FUJAIRAN OPEN” осиё чемпио-
натида ҳам олтин медаль соҳиби 
бўлган эди. Ёзги каникул эса яна-
да самарали ва мазмунли ўтди. 
Достон Баҳром ўғли май ойида 
Австриянинг Инсбурк шаҳрида ўс-
мирлар ўртасида ўтган “AUSTRIAN 
OPEN” жаҳон мусобақасида сов-
ринли 1-ўринни қўлга киритди. Ав-
густ ойида Болгария давлатининг 
София шаҳрида ўтган жаҳон чем-
пионатида (49 кг. вазн тоифасида) 

бронза медалига, августда Вьет-
намнинг Хошимин шаҳрида ўтган 
Осиё чемпионатида 1-ўрин эгал-
лаб, олтин медаль соҳиби бўлди ва 
Қозоғистон байроғини сарбаланд 
этди. 

Достон билан суҳбатимизда 
унинг қувончи чексиз эканлиги, 
ютуқлари замирида “Сайрам–Тор-
надо” таэквандо клуби мураббий-
лари Мирзафар Миржамолов, Жав-
лон Расулметов ҳамда Қозоғистон 
Таэквандо терма жамоаси мураб-
бийлари Есбўл Султанов, Мирзаға-
ли Суранов ва Айнур Асабаевалар-
нинг меҳнати беқиёс эканлигини 
таъкидлаб, уларга миннатдорчили-
гини билдирди.

Фарзанди камолидан чексиз 
фахрланаётган оила аъзолари қу-
вончига биз ҳам шерикмиз. 

                
Мирқодир МИРСОДИҚОВ,

М. Маметова номли 111-сонли 
умумий ўрта мактаб ўқитувчиси.              

Ёш авлод тарбияси 
долзарб аҳамиятга эга 
вазифа бўлиб, ғоят му-
раккаб ва масъулият-
лидир. Бугунги қаҳра-
монимиз – ушбу соҳа-
нинг фидойиси, моҳир 
педагог, севимли устоз 
Умида Қорабоева.

Юксак фазилатлари 
билан ҳамкасблари ва 
шогирдларга ўрнак бўлиб 
келаётган Умида Қардош 
қизи 1980-1985 йилларда 
Низомий номидаги Тош-
кент Давлат педагогика 
университетини тамом-
лаган. Иш фаолиятини 
Турбат қишлоғидаги Ту-
роб Тўла номли умумий 
мактабда бошлаб, шу 
кунгача давом эттирмоқ-
да.

Меҳридарё умр йўлдо-
ши Абдулазиз ака билан 
фарзандлар тарбиялаб, 
ҳаётда ўз ўрнини топа 
олишида тўғри йўл кўр-
сата олди. Тўнғич ўғли 
Акмал – Ўзбекистондаги 
автомобилсозлик заводи-
да кадрлар бўлими раҳ-
бари. Акбар тадбиркор. 
Муҳаммадворис эса қиш-

лоғимизда тиш шифоко-
ри. Қизи – Хушноза Ўзбе-
кистондаги Республика 
гинекология марказида 
катта ҳамшира. 

Ў қ у в ч и л а р и н и н г
дунёқарашини, ишончи-
ни шакллантира олган 
муаллиманинг юзлаб шо-
гирдлари нафақат Қо-
зоғистон, балки бошқа 
давлатларда ҳам муваф-
фақиятли фаолият юрит-
моқдалар. 

Шогирдлари – Воҳид 

Мўминов, Жалолиддин 
Ҳаитов, Соҳиба Ваҳобо-
ва, Азиза Тошева, Маҳ-
муд Турсунмуродов, Си-
рожиддин Зукуров, Моҳи-
ра Абдуллаева, Нилуфар 
Тўлаганова устоз йўлини 
давом эттириб, таълим 
соҳасини танлашган.

Атрофига инсонийлик 
нурини сочаётган Умида 
Қорабоева «Қозоғистон 
халқ маорифи аълочи-
си», «Энг заковатли педа-
гог», «Алоҳида хизматла-

ри учун», «Жамоат фидо-
йиси» кўкрак нишонлари 
ҳамда фахрий ёрлиқлар 
ва ташаккурномалар би-
лан тақдирланган.

Умида Қорабоевага ус-
тоз ва шогирдлар, хусу-
сан, Туроб Тўла номли 
мактаб жамоаси номидан 
сиҳат-саломатлик, бахт-
саодат тилаб қоламиз. 

 Туроб Тўла номли 
умумий ўрта мактаб 

жамоаси.
Қазиғурт тумани.

Мана, энг гўзал фасллардан бири – 
куз ҳам кириб келди. Бу фаслни бежиз 
“Олтин куз” дейишмайди, чунки ушбу 
фаслда табиатда улкан ўзгаришларни 
кузатамиз. Ер юзи гўё олтин либосга 
буркангандек. Сарғиш-жигарранг, андек 
хиралашган олтинни эслатувчи терак 
баргларини ҳам кўрасиз. Кўпинча чи-
норлар ҳам сарғаяди. Шундай қилиб, 
сиз бундай ажойиб манзарадан баҳра 
оласиз. Гўё, сиз ўзингизни эртакда 
яшаётгандек, она табиатнинг моҳир 
чизгиларига сингиб бораётгандек ҳис 
қиласиз. 

Қайрағоч барглари айниқса чиройли. 
Мана биттаси гўё олтиндан ясалган, 
ёнида ҳали яшил, қизил, жигаррангла-
ри ҳам бор. Диққат билан қарасангиз, 
уларнинг ҳар бири ўзига хослигига амин 
бўласиз. Барглар, нафақат ранг-баранг, 
балки моҳир нақшлари билан ҳам ҳай-
ратда қолдиради. Кузги сарғиш гилам 
ҳали ҳам турли товушлар чиқаради: 
шивирлайди, шитирлайди, баъзида пи-
чирлаётгандек. Эҳтимол бу баргларнинг 
бир-бирига охирги хайрлашиш сўзлари-

дир. Шундай қилиб, улар қисқа умрини 
тугатадилар. Лекин улар ҳеч нарсадан 
афсусланмайдилар, аксинча, гўзалли-
гини тараннум этиб, барчага завқ ула-
шиб яшайдилар.

Менимча куз йилнинг энг яхши даври. 
Унинг ҳар бир ойи ўзига маълум вази-
фани юклаб олгандек. 

Мен кузни барча кўринишларида ях-
ши кўраман. Йилнинг ушбу даврида об-
ҳаво ўзгарувчан бўлса-да, у кўнгиллар-
нинг ором олишига халақит бермайди...

Гулзода САНЪАТ қизи. 

��Меҳнат одами

МОҲИР ҚУРУВЧИ, ФИДОЙИ 
РАҲБАР, ЖАМОАТ ФАХРИЙСИ

Қудратимизга шубҳа қилсангиз, биз қур-
дирган иморатимизга боқинг!

Амир Темур.

Олтин куз 
(эссе)

 ХАЛҚ МЕҲРИГА 
САЗОВОР УСТОЗ

Шогирд агар шайҳул-ислом 
                                агар қозидур,
Агар устоз андин рози, 
                                 тангри розидур.

А. Навоий

ДОСТОН – ИККИ 
КАРРА ОСИЁ 
ЧЕМПИОНИ!

Туркистон шаҳридаги А. Навоий номли 
мактабнинг ўтган асрдаги илк битирувчиси 
бугунги кунда етмиш бешдан ошиб, саксон 
сари одимлаётган Чоға қишлоғи ўзбек этно-
маданият бирлашмаси раиси Одил Меҳмо-
нов синфдошлари билан учрашувда “Жану-
бий Қозоғистон” газетаси обунаси ҳақида 
фикр юритди. 

Султон Содиқов, Абдунаби Отажонов, Аяжон 
Жондорова, Норхон Абдуллаева, Муҳаббат 
Меҳмонова, Саломат Сиздиқовалар унинг 
таклифини қўллаб-қувватладилар. Она тили 
– муқаддас! Она тилимиздаги давлат нашри 
“Жанубий Қозоғистон” газетаси барчамиз учун 
қадрли.

Ш. МАДАЛИЕВ.
Тасвир да: Одил Меҳмонов синфдош дўст 

ҳамда дугоналари билан.
Муаллиф тасвири.  

��Обуначиларимиз орасида

МЕҲР – КЎЗДА

Сайрам туманининг фахрий фуқароси, таниқли 
қурувчи, узоқ йиллар турли корхоналарда раҳбар-
лик лавозимида сидқидилдан меҳнат қилган жон-
куяр инсон, жамоат фаоли Омонулла Бегжонов 
етмиш ёшини қаршиламоқда. Табиатан камтар, 
серғайрат, очиқ кўнгил ва одамохун бу ажойиб 
шахс билан илк бор Сайрам туман ўзбек этнома-
даният бирлашмаси кенгашининг йиғилишида 
танишгандим. Ўшанда Омонулла ака тадбир кун 
тартибидаги масалаларга оид теран фикрлар бил-
дириб, шахсий нуқтаи назарини ҳимоя қилиши, 
миллий қадрият ва урф-одатларга муносабати, 
қолаверса, маънавият ва маданиятга фидойилиги 
билан илиқ таассурот қолдирган эди... 

Сўнгги йилларда мамлака-
тимиз аҳолиси, айниқса, ёш 
авлоднинг жисмоний тарбия 
ва оммавий спорт билан мун-
тазам шуғулланиши учун бар-
ча шароитлар яратилмоқда. 
Баркамол авлод тарбиясида 
спортнинг аҳамияти беқиёс. 
Биз халқаро спорт майдонла-
рида Қозоғистоннинг нуфузи-
ни оширишга салмоқли ҳисса 
қўшган спортчиларимиз билан 
фахрланамиз.

��Спортт


